
ABSTRAK

Pelbagai produk gunaan hari ini tidak bebas sepenuhnya daripada unsur haram
(mufarramat) dalam bentuk asal ataupun derivatifnya, secara langsung atau tidak
langsung. Terdapat empat sumber sebagai fokus mufarramat dalam kajian ini iaitu
gelatin, plasma darah, alkohol dan gliserin, sering digunakan dalam keperluan industri
makanan, farmaseutikal dan kosmetik. Sebagai pengguna paling ramai di Malaysia,
umat Islam terpaksa menghadapi fenomena tersebut dengan berhati-hati atau
menggunakan beberapa produk tersebut atas sebab dararah. Prinsip dararah
merupakan suatu rukhsah syarak bagi menyelamatkan nyawa dan pelbagai darariyyat
al-khams pengguna disebabkan ketiadaan alternatif halal, penyakit, kebuluran,
paksaan, pertahanan diri dan kesulitan umum yang sukar dielak (‘umam balwa).
Kajian ini ingin menganalisis konsep al-darirah al-syar‘iyyah secara terperinci di
samping menditilkan jenis-jenis mufarramat dan perbezaan kedudukan hukum serta
kesannya terhadap penggunaan ketika dararah. Pada dasarnya, penggunaan
muZarramat memerlukan suatu panduan sistematik disebabkan kepelbagaian jenis
haram dalam ketiga aspek penggunaan di atas menampilkan bentuk aplikasi darirah
yang berbeza. Sesuai dengan sifat sebuah kajian kualitatif, landasan teori dararah dan
mufarramat dibina berdasarkan telaah kritis terhadap kitab-kitab fekah, usul fekah
dan kaedah fekah berautoriti daripada empat mazhab muktabar termasuk Zahiriyyah.
Dua intrumen penting iaitu istizalah dan iZtiyar turut disentuh kerana penerimaan
aplikasi istizalah memberikan impak positif terhadap ruang penggunaan pelbagai
produk farmaseutikal moden khususnya. Seterusnya mekanisme aplikasi dararah
dapat direkonstruksi ke dalam sebuah model lebih berstruktur untuk menjustifikasi
keadaan dararah selain menjadi panduan penggunaan mufarramat kepada pengguna
Islam setempat. Berdasarkan model tersebut, sesuatu kes dararah dinilai dengan tiga
parameter utama ; penentuan tahap kesulitan, jenis mufarramat dan herarki
penggunaannya, serta kesan haram terhadap darariyyat al-khams pengguna. Beberapa
senario dararah telah dianalisis. Terdapat sebahagiannya diiktiraf sebagai dararah
dan sebahagian lagi tidak. Bagi senario dararah, pengguna dibenarkan memakan,
menerima rawatan atau menjalani pembedahan yang menggunakan sumber haram
ataupun derivatifnya mengikut Jadual Hirearki Mufarramat Daripada Minimum
kepada Maksimum. Kajian ini turut mengemukakan beberapa saranan kepada para
pengguna Islam, pihak industri dan pihak kerajaan tentang langkah-langkah efektif ke
arah menjadikan Malaysia sebuah negara Islam yang berorientasikan ‘Halal Business
dan Trading Culture’. Budaya ini sepatutnya menjadi teras kepenggunaan Aalalan
fayyiban yang menjamin sekuriti produk gunaan domestik dalam setiap rantaian
penghasilannya daripada pencemaran unsur mu/arramat.

BAB SATU
PENDAHULUAN

1.1 PENGENALAN

Pelbagai sumber kehidupan di atas muka bumi ini seperti haiwan, tumbuhan,
cecair, galian dan mineral merupakan anugerah Allah SWT untuk kegunaan manusia.
Penggunaannya diharuskan selagi bermanfaat dan tidak menimbulkan kemudaratan
kepada darariyyat al-khmas iaitu agama, nyawa, akal, keturunan dan harta yang
menjadi objektif utama perundangan Islam. Keharusan ini dirumuskan ke dalam
sebuah kaedah fekah yang menyebut “hukum (penggunaan) semua benda adalah
diharuskan”.! Aplikasi kaedah ini terpakai pada penggunaan setiap benda dan juga
manfaatnya selagi tidak ada dalil atau nas syarak yang melarangnya.’

Malah keharusan tersebut mencakupi pelbagai perbuatan (af°al) dan tindakan
(tasarrufat) manusia dalam kegiatan ekonomi, politik dan sebagainya.? Lantaran itu,
syariat Islam menganjurkan umatnya menggunakan setiap sumber halal yang baik
(rayyib) dan menjauhi apa-apa yang diharamkan.

Setiap yang halal sudah tentu baik manakala yang haram adalah buruk (khabh).
Pengharaman beberapa jenis sumber haram (muzarramat)* pula disebabkan faktor
kemudaratan, kenajisan, kejijikan atau memabukkan. Daging babi, bangkai, darah dan
arak merupakan antara sumber yang dinyatakan pengharamannya dengan tegas.
Keempat-empat sumber tersebut haram digunakan untuk tujuan makanan dan
minuman dalam keadaan biasa (ikhtiyar). Pengharaman itu merupakan suatu ketetapan

syarak yang muktamad. Hal ini ditunjukkan menerusi tegahan yang jelas, ancaman

ZAl-Subki, °Ali ibn Abd al-Kafi dan al- Subki, Abd al-Wahhab ibn °Ali, al-lbh4j fi Syar# al-Minh4j
(Beirut : Dar al-Kutub al-llmiyyah, 1995), jil. 3, 165 ; al-Suyiti, Jalal al-Din ‘Abd al-Rahman, al-
Ashbsh wa al-Nazair Fi al-Furi® (Beirut: Dar al-Kutub al-1lmiyyah, 1998), 60 ; al-Qaradawi, Ydsuf,
al-Halal wa al-Haram fi al-Islam, edisi ke 22 (Kaherah : Maktabah al-Wahbah, 1997), 20-21 ; al-
Burni, Muhammad Sidgi ibn Ahmad, Mawsiah al-Qawd"id al-Fighiyyah (Beirut : Mua’assasah al-
Risalah, 2003), jil. 2, 116-116.

®Al-Qaradawi, 22 ; Jad al-Haqq, °Ali Jad al-Haqq, “Simat al-Halal wa al-Haram”.°Ali Ahmad al-Khatib
(ed.), Majallah al-Azhar, Muharram, (1988), 6.

*Perkara-perkara haram sering diistilah dalam kitab kaedah-kaedah figh sebagai mufarramat atau
mahzir at.

